XOGAMOS COS TITULARESO uso do láser mellorará cada cama hospitalaria
O novo sistema deseñado para facilitar o movemento das camas será aplicado proximamente no hospital Álvaro Cunqueiro.
Segundo manifestacións do conselleiro de Sanidade, o Hospital Álvaro Cunqueiro de Vigo comezará proximamente a aplicar un revolucionario sistema de camas ergonómicas que permitirá unha perfecta adaptación da cama á persoa enferma.
O sistema, patentado pola empresa galega Lasersa, consiste na análise por ordenador da posición ideal de descanso en función da doenza sufrida. Unha aplicación tradúceo a unhas coordenadas que o láser proxecta sobre o colchón, amoldándose logo este, a través dun dispositivo mecánico, ao corpo.
Segundo os estudos feitos pola Consellería, a cama con láser permitirá acortar nun vinte por cento o tempo de permanencia das persoas enfermas nos hospitais, conseguindo, así, unha importante redución das listas de espera.


Imos redactar noticias partindo de titulares mesturados, recortados dos xornais, ata conseguir noticias de sucesos sensacionais ou estraños.
Exemplo:
Titular 1:
Cada cama hospitalaria produce a diario máis de 3 quilogramos de residuos.
Titular 2:
O uso do láser mellorará o resultado das operacións de mandíbula.
Titular combinado:
O uso do láser mellorará cada cama hospitalaria.

1. Selecciona nos periódicos online en galego dous titulares. Fai unha captura de pantalla e cópiaos enteiros, indicando de que xornal son e o día en que foron publicados.
2. A continuación escribe o teu titular elaborado con anacos dos outros titulares.
3. Redacta a túa noticia inventada por ti acorde ao teu titular.
